
CLANCI I PRILOZI - ARTICLES AND CONTRIBUTIONS

Enver RedZi¢

BOSNA I HERCEGOVINA CLANICA UN
U SVJETLU POVELJE I ODLUKA MEPUNARODNE
ZAJEDNICE 1992-2002.*

Ovaj naucni skup organizuju Institut za istoriju, ANUBIH i viSe naué¢nih in-
stitucija. Njegov tematski naslov pretpostavlja razmatranje (historijskog) znac¢aja
samog dogadaja, ¢ime se objasnjava inicijativa Instituta, dok ulogu Akademije i
odredenih nau¢nih ustanova opredjeljuje njegov interdisciplinami karakter.
Nezavisna drZava BiH primljena je u UN 22. maja 1992., pa ovom dogadaju pada
desetgodiSnjica 22. maja 1992. Pitamo se da li je ova desetgodidnjica po svom
znacaju jubilej? Na§ odgovor je: i jeste i nije. Jubilarni karakter ove 10-godignjice
odreduje Cinjenica Sto je BiH postala ¢lanica Svjetske organizacije drZava na
osnovu Povelje UN, koja proklamuje suverenu jednakost drzava ¢&lanica, rjeSavanje
sporova mirnim putem, nemijedanje u unutrasnje stvari zemalja €lanica, postovanje i

* Uvodni élanak akademika Envera RedZi¢a predviden je i kao uvodni referat na medunarodnom
Nautnom skupu BOSNA i HERCEGOVINA — HISTORIJSKA CINJENICA, koji je trebalo
da se odrzi 21. i 22. maja 2002. godine u Sarajevu, a u povodu desetogodidnjice prijema
Bosne i Hercegovine u Ujedinjene nacije. Predsjednistvo Bosne i Hercegovine dalo je
punu podrsku ovom naucnom skupu, ali, zbog opstrukcije nekih organa i pojedinaca koji
su protiv zajednicke Bosne i Hercegovine, nisu obezbijedena potrebna finansijska sredstva.
Redakeija ¢asopisa PRILOZI odluéila je da broj 31. posveti ovom jubileju i objavi, pored uvodnog
¢lanka akademika Envera RedZica, i radove dr. Peje Coskoviéa, dr. Zlatka Matijevica, dr. Ladislava
Hiadkog i dr. Safeta BandZoviéa.

zaStitu ljudskih prava bez diskriminacije; BiH je postala ¢lanica UN, koje okupljaju
pretezan dio ¢ovjecanstva na nacelima i platformi odrzanja i garantije mira, slobode,
ravnopravnosti drzava i naroda svih rasa, jezika, religija i kultura.

BiH se svrstala u UN na samom pocetku svoje drZavne nezavisnosti, koja je mo-
tivirala agresiju i rat srpskog velikodrZavlja u cilju osvajanja teritorija BiH sa nesrps-
kim stanovnistvom. Zatim su se u agresiju na BiH ukljuéile oruZane snage Hrvatske
u cilju ostvarenja hrvatskih velikodrZavnih projekata. Iz reda b-h srpskog i hrvatsk-
og stanovniStva obrazovane su paravojne nacionalne oruzane formacije sa ulogom
da se BiH etnicki podijeli izmedu Srbije i Hryvatske, njihovih “nacionalnih mati-
ca”. Zavisno od svog sloZenog organizacionog mehanizma, posebno od odnosa sna-
ga u Savjetu bezbjednosti, UN su djelovale u smislu zastite svoje €lanice, drzave
BiH. Ovom opc¢om konstatacijom iscrpljuje se, po mom misljenju, jubilarni karakter
prve decenije &lanstva BiH u UN. Mnogo je vise ¢injenica u protekloj deceniji koje
nisu sklone jubilarnom obiljezavanju, odnosno preslavljanju 10-godi$njice priman-
ja BiH u sastav UN., Medutim, nau¢ni skupovi ne organizuju se i ne odrZavaju da bi
se historijski dogadaji proslavljali, ve¢ da o njima svoju objektivnu rije¢ istine kazu
odredene nauke u skladu sa naucno utemeljenom spoznajom o njima.

Rodonacelnik moderne historijske nauke o srednjovjekovnoj Bosni Anto Babi¢
utvrdio je u svojim studijama drzavnu, druStvemu i vjersku strukturu medievalne
Bosne u kojima je posebnu paznju posvetio medunarodnom polozaju i diplomatskim
odnosima bosanske drzave. Vec krajem prve polovine XII vijeka “Bosanski ducatus”
- Bosna je bila “gotova drzava”. Drzavnu stabilizaciju Bosne ugrozavale su Ugarska
1 papinska kurija, ali je pod Kotromani¢ima Bosna uspjela da uévrsti svoj drzavni
polozaj. Medutim, prodor Osmana na bosansku teritoriju, suzbijan oko 80 godina,
dovrien je osmanskim osvajanjem Bosne 1463.

Unutra$nju stabilnost medievalna Bosna osiguravala je uspostavljanjem do-
brih odnosa sa susjedima, prvenstveno sa Dubrovatkom republikom. Diplomatskom
aktivno$cu suzbijani su osvajacki planovi Ugarske kao i pokusaji Rimske kurije da
potéini Bosnu. Ekonomskom saradnjom sa Venecijom Bosna je nastojala da ojaca
svoj medunarodni poloZaj, samostalnost i privredni napredak.

Osmanskim osvojenjem unitene su drzavotvorne drustvene snage 1 sve instituci-
je srednjovjekovne bosanske drzave. Bosna je bila temeljito likvidirana kao drzava,
tc kao osvojena teritorija ukljuéena u Osmansko carstvo. SandZacima, pasalukom,
ejaletom, vilajetom upravljali su namjesnici — veziri, koje je imenovala Visoka Porta.
Stanovni$tvo Bosne na$lo se u statusu podanika turskog sultana. Od osvojenja pa do
kraja osmanske vladavine, tokom Cetiri stoljeca, Bosna je bila integrisana u osman-
ski feudalni i drZavni poredak sa protivrje¢nostima koje su u uvjetima pogorsanog
poloZaja Osmanskog carstva bile pracene pojavama i procesima unutra$nje destabi-

lizacije. Bilo je primjera da su neki Bosanci postavljani na sam drzavni vrh, da su se
potvrdili kao administratori 1 vojskovode, ali su na tim poloZajima djelovali kao tur-
ski drzavnici i turski generali u interesu Osmanskog carstva jer za njih Bosna nije
postojala kao bosanski politicki subjekt.

Unutradnje socijalne i politicke krize u Bosni Porta je pokufavala da rjeiava
palijativnim mjerama fermana, tanzimata i naredaba, da bi se odredenim reforma-
ma stanje u Bosni prilagodilo 1 dovelo u sklad sa drzavnom politikom Carstva. Sta-
bilnost osmanske vlasti u Bosni ugroZavale su bune i ustanci Bosanaca, ali i konflik-
ti unutar same osmanske administracije. U nizu ustanaka tokom XVIII i XIX vije-
ka, posljednji ustanak 1875-1878. potvrdio je nesposobnost Carstva da okonca kriz-
no stanje u Bosni da bi Bosna opstala u sklopu osmanske imperije.

Odlukom Berlinskog kongresa (1878) Bosna je izdvojena iz Osmanske carevine
i prikljucena Evropi. U€injeno je to davanjem mandata Habsburskoj monarhiji da
okupira Bosnu i u njoj uspostavi red i mir. Cin okupacije imao je evropski legitim-
itet, a osiguranje mira i reda podrazumijevalo je privremenost okupacije. Otporom
austrougarskoj okupaciji Bosanci nisu priznali legitimitet okupacije, koji su prih-
vatali i interpretirali neki evropski histori¢ari, mahom austrijski, ali i bosanski.

Vojno-politicki vrh Monarhije usmjerio je i vodio bosansku politiku u skladu sa
strateSkim ciljevima da osigura dominantnu poziciju na Balkanu. Bile su potrebne
samo Cetiri godine da instituiranje okupacionog sistema pokaze pravi smisao okupa-
cije. Drzavni vrh Monarhije sa carem na ¢elu odlucio je da nakon prethodnih spora-
zuma, konvencija i zakona uévrsti okupaciju 1 vojnim zakonodavstvom. Moglo bi
se reci da je okupacija “pravno” dovrSena proglaenjem vojnog zakona, po kome
su podanici u BiH bili obavezni na vojnu sluzbu. Smisao vojnog zakona bio je u
integrisanju Bosanaca 1 Hercegovaca vojnom obavezom u sam okupacioni sistem.
Politicka koncepcija po kojoj Bosanci 1 Hercegovci postaju dio okupacionog siste-
ma nije dobila njihovu podrsku. Ustanak u isto¢noj Hercegovini bio je odgovor Srba
1 Muslimana na vojni zakon. Ovaj dogadaj dobio je nau¢nu obradu u monografiji
histori¢ara Hamdije KapidZica. Legitimitet je dobila i aneksija BiH. Instituciji Sabo-
ra bilo je namijenjeno da je definitivno legalizira i uévrsti. Okonéanje svjetske kon-
flagracije 1918. oznaéilo je kraj Habsbur§ke monarhije.

BiH se nasla u okviru nove drzave, Kraljevine Srba, Hrvata i Slovenaca, u kojoj
nece biti priznata kao historijska politicka pokrajina. Razbijena banovinama, dije-
lom priklju¢ena Banovini Hrvatskoj, tokom Drugog svjetskog rata likvidirana u tzv.
NDH, BiH ¢e postati ratno popriStc na kome su Nijemci, Italijani, ustaske, ¢etnicke,
muslimanske i partizanske formacije u medusobnim ratnim konfrontacijama za vlast
u BiH pocinili ekonomsko razaranje BiH i demografsko desetkovanje stanovnistva
kakvo se do tada nije dogodilo u historiji BiH. Medutim, ratna sreca okrenula sc par-

tizanima, koji su se borili na strani pobjednicke antihitlerovske koalicije. Osnivan-
jem ZAVNOBiH-a obnovljena je, poslije 480 godina, drzavnost BiH u sastavu De-
mokratske Federativne Jugoslavije, BiH je bila federalna jedinica u Federaciji, ali
bez potpunog drZavnog statusa, jer je nadleznost u domenu odbrane i spoljnih po-
slova prenesena na Vladu Federacije. Od Ustava 1974. republike ce imati karakter
drzava, ali je Federacija i dalje zadrzala preuzete drZzavne kompetencije, s tom ra-
zlikom §to su od tada republike i autonomne pokrajine ravnopravno uéestvovale
u podjeli najvidih funkcija u saveznoj drzavi. Sada su i funkcije predsjednika
savezne skupstine, savezne vlade, resora odbrane, spoljnih kao 1 unutradnjih poslo-
va bile dostupne predstavnicima SRBiH. Federacija se pretvarala u konfederaciju,
Medutim, novi ustavni poredak nije mogao da zaustavi krizu u nacionalnim odnosi-
ma, koja je sada dolazila do izrazaja u odnosima republike 1 autonomnih pokraji-
na, u antagonizmima izmedu razvijenih 1 nerazvijenih, posebno izmedu Slovenije 1
Srbije, Hrvatske i Srbije, Srbije i Kosova i unutar Kosova izmedu Srba i Albanaca.
Poslije smrti predsjednika SFRJ Josipa Broza Tita kriza je dobivala zaoStrenije ten-
dencije i oblike. Socijalisticki druStveni sistem se sve izrazitije rastakao, da bi posli-
je ruSenja Berlinskog zida 1 raspada Sovjetskog Saveza dokraja urusio zajedno sa
raspadom SFRIJ.

Na velikosrpsku politiku ouvanja Jugoslavije jedna po jedna republika odgo-
varale su izdvajanjem i obrazovanjem samostalnih drZava. Proces su vodile naciona-
Ine stranke predvodene radikalnim ekstremistickim vrhovima. BiH je bila izloZena
udarima JNA i srpskih paravojnih formacija, naro€ito poslije referenduma, na kome
se BiH izjasnila za samostalnu drzavnu egzistenciju.

Sada se u krugovima bo3njackih publicista-pravnika i histori¢ara aktuelizira, ar-
gumentira, u stvari propagira teza o drzavno-pravnom kontinuitetu Bosne od sred-
njeg vijeka do danas. Hiljadugodi$nje postojanje Bosne izjednaCava se sa postojan-
jem drZave Bosne. Teza je imaginarne proveniencije, lifena uporista u postmedi-
evalnoj historiji Bosne i kao konstrukeija bez izvomog nau¢nog aparata i argumen-
tacije. Smisao je da se period turske vladavine u Bosni tretira kao varijanta i ob-
lik drzavnosti Bosne, pa se domilja historija da je u bosanskim nazivima (Bosans-
ki sandzak, Bosanski paSaluk, Bosanski ejalet, Bosanski vilajet) bosanske teritori-
je u sklopu Osmanskog carstva saduvana bosanska drzavnost. Pri tome se ignorira
historijska ¢injenica da je bitni znacaj osvojenja Bosne u totalnom unitenju drzave
Bosne, o éemu trajno svjedoCi osmanska izvorna historijska grada. Teza o kontinu-
itetu drzavnosti Bosne odnosi se i na razdoblje austro-ugarske okupacije, iako se u
pogledu drzavnosti Bosne u njenom politickom poloZzaju i1 karakteru nista bitno nije
promijenilo u razdoblju vladavine HabsburSke monarhije. Najznacajniji predstavnik
okupacione vlasti Monarhije u BiH Benjamin Kalaj, odbijajuci prigovore i zahtjeve




Enver Redzi¢, Bosna i Hercegovina clanica UN...
Prilozi, 31, Sarajevo, 2002., str. 7-15.

srpskih i hrvatskih politi¢ara, autoritativio je i odgovorno izjavio: “Mi smo u BiH
zbog drzavnih interesa Habsburske monarhije”.

Konstruekeija se na odreden nacin proteZe 1 u razdoblju Kraljevine Jugoslavi-
je, da bi BiH tek u ZAVNOBiH-u dobila historijsku argumentaciju statusa drzavno-
pravnog subjekta. U stvari, tezom o drzavno-pravnom kontinuitetu Bosne bosnjacka
nacionalna ideologija i politika suprotstavlja se ideologiji i politici srpskog i hrvatsk-
og velikodrZavlja, koji ne priznaju drzavnost Bosne, pa bosanske teritorije naseljene
svojim nacionalnim stanovmiStvom programiraju i integriraju u svoje nacionalne
drzavne korupuse. Po provenienciji, motivaciji i smislu ova teza je u sustini slabi-
ja bosnjacka paralela velikosrpskom 1 velikohrvatskom nacionalizmu. Razlike su u
tome §to jedni Bosnu cijepaju za sebe na osnovu i u smislu nacionalnog prava, a dru-
gi istiéu svoje historijsko pravo na Bosnu kao autohtoni narod Bosne.

Pocetkom aprila 1992, krenula je agresija oruZanih snaga srpskog velikodrzavlja
na BiH s ciljem da je unisti kao drzavu, koju ée priznati élanice EU, SAD i niz vanev-
ropskib drzava. U posljednjoj dekadi maja 1992. BiH ce biti primljena u UN. Agresi-
ja je donijela BiH nezapaméena stradanja izraZena u 2,000.000 izbjeglih i raseljen-
ih, 1 preko 200.000 ubijenih Bosanaca i Hercegovaca, medu njima i nekoliko hiljada
djece, oko 20.000 silovanih zena i djevojaka, pretezno iz bosnjaékog naroda. Statis-
tika jo§ nije egzaktno precizirala podatke. Otvara se pitanje dali su Evropa i Amerika
mogle da sprijee agresiju na BiH i neizmjernu tragediju BiH? Cinjenica da to nisu
uéinile ne zatvara pitanje dali su to mogle i htjele. Historijska nauka ¢e to vremenom
utvrditi i argumentirati. Cini se da je sa oruZanim snagama UNPROFOR-a, IFOR-a,
SFOR-a 1 materijalno-finansijskim sredstvima kojima se odrZava mir u BiH poslije
Dejtonskog sporazuma, medunarodna zajednica mogla uspjesno ofuvati mir na pro-
storu eks-Jugoslavije 1991. Pitanje moralne odgovomosti svjetske zajednice prema
BiH ne postavlja se samo u BiH veé i u brojnim njenim ¢lanicama.

Ipak, ako danas nismo u moguénosti da nau¢nim metodom razmatramo zbilju
BiH u protekloj deceniji 1 adekvatno ocjenjujemo djelovanje svih subjekata b-h re-
alnosti, potrebno je da povodom 10-godidnjice primanja BiH u UN registrujemo rel-
evantne €injenice dostupne nasem saznanju u uvjerenju da u buduénosti neée biti
osporene. Primanje BiH u UN znaéilo je veliku moralno-politi¢ku podr§ku BiH
u njenom elementarnom historijskom pravu da opstoji kao drzava. Znacajna ulo-
ga UN u doba tzv. Hladnog rata u ofuvanju mirne koegzistencije medu blokovima
stvarala je nadu da ¢e BiH imati zadtitu UN, njenih najuticajnijih ¢lanica, u odbra-
ni od agresora. Medunarodna zajednica preduzela je odredene aktivnosti da bi utvr-
dila stanje na prostoru eks-Jugoslavije 1 jedna od prvih mjera bila je isklju¢enje Ju-
goslavije iz UN, to je obecavalo da ée napadnute i ugroZene republike dobiti efi-
kasnu zaStitu. Medutim, Savjet bezbjednosti donio je odluku o zabrani “zaracenim

drzavama” da mogu nabavljati oruzje. Zabranom se, navodno, htjelo sprijeéiti raz- |
buktavanje rata i ubsrzati uspostavljanje i povratak mira. Sve uéesnice rata imale sy
ravnopravan tretman u implementaciji ove odluke! Sa stanovista ¢injeniénog stan-
ja odluka je ravnopravno tretirala i agresora 1 ugrozene. Ravnopravnost se objektiv-
no pokazala kao neravnopravnost jer je agresor bio veoma dobro naoruzan. Po op-
remljenosti ratnom tehnikoni i borbenoj sposobnosti INA je vazila kao trec¢a voj-
na sila u Evropi. Odluka'je najteze pogodila BiH./Pod embargom Savjeta bezbjed-
nosti, vitalno su bili ugroZeni Muslimani u BiH,utoliko vide §to je njthovo politicko
vodstvo gajilo iluziju da do medunacionalnog sukoba neée do¢i. Formirana da bra-
ni narod i drzavu, Armija BiH bila je u apsolutno neravnopravnom poloZaju prema
JNA 1 paravojnim srpskim jedinicama, koje su sc slobodno snabdijcvale modemim
naoruzanjemn iz SRI.

Embargom je svjetska zajednica prakti¢no i djelotvorno podrzavala agresiju.
Regije i gradovi sa muslimanskim i hrvatskim stanevni§tvom nash su se u bloka-
di, koja je neke gradove, naroéito Sarajevo, izloZila surovom unistavanju, pogibi-
ji i gladi. Publikacije Helsinki Watcha “Ratni zlo¢ini u BiH” (I, II) predstavljaju do-
kumentaciju o straviénim posljedicama agresije — uni§tavanju stanovniitva, iselja-
vanju, raseljavanju, silovanju, etnickom ¢is¢enju, smisljenim bezobzirnim zlo€¢inima
genocida da bi u temelju nestala multikonfesionalna, multietni¢ka, multikulturalna
drzava BiH. Sada su UN odluéile da se mora pomoci Bosni da glad, zajedno sa ratom
nc odnese u smrt mase stanovniitva BiH. Preduzeto je isporucivanje hrane i lijeko-
va da se preduprijedi imasovno umiranje. Humanitarna aktivnost UN i njenih ¢lanica
ublazavala je kriti¢no stanje prehranjivanja i prezivljavanja naroda u BiH.

Medutim, poloZaj i stanje u BiH postajalo je sve sloZenije 1 po opstanak drzave
sve opasnije. Humanitarnom pomo¢i i UNPROFOROM nije mogao da se obustavi
rat. Velikosrpskom agresoru protiv BiH pridruzile su sc 1+ hrvatske oruzane jedinice
da bi se hrvatskim stanovni§tvom naseljenc teritorije u zapadnoj Herccgevini 1 sred-
njoj Bosni organizovale u tzv. “Herceg-Bosnu” i kao hrvatska teritorija prikljucile
Republici Hrvatskoj.

Savjet bezbjednosti sa generalnim sekretarom UN Butrosom Galijem donosio je
rezolucije, koje su bile izraz jalove strategije glavnog organa svjetske zajednice, da
bi sc pred medunarodnom javnes$cu predstavio aktivnim pobornikem za mir u BiH.
Smisao politike Butrosa Galija bio je da pokaZe kako se Savjet bezbjednost: zalaze
za uspostavijanje mira u BiH, koji Bosanci i Hercegovcei navodno edbacuju jer su:
opredijeljeni za rat i ratne ciljeve svojih nacionalnih politika, Ovim licemjerjemn ad-
ministracija Butrosa Galija potvrdivala je da je zapostavila naéela Povelje UN, koja
predstavljaju univerzalne vrijednosti demokratije i suverene jednakosti ¢lanica UN.
Paralela ovoj politici administrativnog vrha UN je “izdaja koja je u BiH izvriena nad

tradicijom Bosne™, o kojoj govore americki histori¢ari DZon Fajn i Robert Donia u
svojoj poznatoj knjizi. Vinovnici ignorisanja i iznevjeravanja Povelje UN nastavljali
su svoj posao, ¢ija je Zrtva bila drzava BiH. Butros Gali ignorisao je izvjetaj pred-
sjednika medunarodne komisije za utvrdivanje ratnih zlo¢ina profesora Mazovjeck-
og Savjetu bezbjednosti o etni¢kom &i§éenju u BiH.

Kada se BiH na$la nad ponorom, medunarodni i nacionalni faktori njenog ubi-
janja pojavili su se kao njeni spasioci. U Vasingtonu je sklopljen sporazum izmedu
predstavnika Hrvatske i BiH o uspostavljanju bosnjacko-hrvatske federacije. Ovim
sporazumom obustavljen je rat izmedu Armije BiH i HVO, ali je obrazovanjem Fed-
eracije po formuli 51% : 49% izvrSena podjela teritorije BiH po etnickom kriteriju.
U okviru Federacije, izuzev dva mjeSovita, i kantoni se konstituiraju na etni¢kom
principu. Federaciju ¢ine dva konstitutivna naroda, §to je tre¢em narodu otvaralo
moguénost posebnog entiteta.

Sredinom iste, 1994. “Asocijacija nezavisnih intelektualaca KRUG 99” objavi-
la je dva dokumenta za ofuvanje zajednickog Zivota bodnjackog, srpskog 1 hrvatskog
naroda u BiH. U “Povelji o zemlji Bill” naglaSavaju se principi: da je BiH suverena i
nezavisna drZava koju je priznala Medunarodna zajednica; da se nijedan dio teritori-
je BiH ne moZe smatrati posebnom nacionalnom teritorijom bilo kojeg njenog naro-
da; da nijedan autohtoni narod BiH nije nacionalna manjina ni na jednom dijelu ter-
itorije drzave BiH; da je drzava BiH jedinstven pravni prostor na kome svi gradani
ostvaruju osnovna prava i slobode ... U drugom dokumentu, “Deklaraciji o slobod-
nom i jedinstvenom Sarajevu”, trazi se od Medunarodne zajednice da u rjeSavanju
buduénosti Sarajeva i BiH pristupa dosljedno nacelima “Povelje UN i opce deklara-
cije o pravima ¢ovjeka”. Savjetu bezbjednosti predana je Deklaracija o nedjeljivom
Sarajevu, koju je potpisalo oko 800.000 gradana iz 56 zemalja. Samo u Sarajevu
Deklaraciju je potpisalo 181.500 gradana.

U traZenju rjeSenja “bosanske krize”, Vasingtonskom sporazumu prethodile su
medunarodne konferencije u Lisabonu, Zenevi, Londonu, a kriza se produzavala ag-
onijom BiH, jer njihove u¢esnice nisu bile motivirane da onemoguce agresora u nje-
govim planovima totalnog razaranja i uniStavanja drzave BiH.

Poslije neuspjesnih poteza organa UN da se u BiH obustavi rat sa dudovidnim
posljedicama — UNPROFOR je sramno bjeZao od odgovornosti za zlo¢in genoci-
da u Srebrenici — inicijativu je preuzela Amerika. Po njenom diktatu predstavnici
Srbije, Hrvatske i BiH - Milo8evié, Tudman i Izetbegovi¢, glavni akteri rata u BiH,
potpisali su mirovni sporazum u Dejtonu krajem novembra 1995. Njegovi rezulta-
ti su poznati: operativnim angazovanjem vojnih snaga NATO pakta okon¢an je rat.
Srbi su morali da povuku tesko naoruzanje sa linije fronta, a po odredbama Dej-
tonskog sporazuma BiH je podijeljena na dva entiteta — Federaciju BiH i Republi-

ku Srpsku. BiH ima tri ustava, tri vojske, 13 skupstina, 13 vlada, 150 ministarstava;
izuzev dva mjefovita, kantoni u Federaciji etni¢kog su karaktera. Dejtonska BiH bila
Je lidena vojske, policije, sudske viasti, osnovnih organa za zatitu ustavnog poret-
ka. Organi BiH su Skupitina BiH, &ija je nadleZnost ograni¢ena osnovnim funkci-
jama entiteta, u kojima se u praksi sve viSe suZava prostor za opce interese BiH, Et-
nonacionalni faktor u drzavnim i entitetskim organima vlasti ko¢nica je drZavno-
politicke reintegracije BiH. Od Dejtona do danas permanentna je drzavno-politi¢ka
kriza u BiH sa protivrjeénostima unutrasnjeg porijekla 1 znacaja i ncodlucnosti or-
gana medunarodne zajednice u smislu prevazilaZenja kriznog stanja. Otpor u Re-
publici Srpskoj prema konstitutivnosti sva tri naroda na cijeloj teritoriji BiH ob-.
jektivno se podrzavao kunktatorskim drzanjem predstavniStva medunarodne zajed-
nice u BiH. Ipak, zasluZuje da se konstatuje ¢injenica da se u posljednje vrijeme iz
vrha Medunarodne zajednice osjecaju nova strujanja i da dolaze do izrazaja izvjesne
pozitivne promjene u BiH. Osnovani su Drzavna grani¢na sluzba BiH, Drzavni sud
BiH, Drzavno tuZilastvo BiH; Visoki predstavnik medunarodne zajednice donio je
znaéajnu odluku o provodenju odluke Ustavnog suda BiH o konstitutivnosti sva tri
naroda na cijeloj teritoriji BiH.

Stvari u BiH razvijale bi se svakako brze 1 potpunije kada bi unutradnje snage
djelovale aktivnije u smislu pozitivnih kretanja i tendencija. Medutim, politicke
stranke, prvenstveno nacionalne, pogadanjem i nagodbama pretpostavljaju svoje
uske stranacke intcrese opéebosanskim, drzavnim. Kontroverznim igrama koje vode
unutradnji kao i medunarodni faktori umanjuju se drZzavno-pravne i opcedrustvene
pretpostavke reintegracije drzave BiH. Smanjivanjem mo¢i nacionalnih oligarhija i
naciokratija ojacava se proces da svaki konstituent u svakom entitetu ostvaruje vlast,
demokratska prava i slobode.

Buduénost BiH nije u etnonacionalnom drustvu i drzavi, veé u civilnom drudtvu
i gradanskoj drzavi. Buduénost BiH nije u drzavi sa tronacionalnom vlasti, ve¢ u
gradanskoj demokratiji. Nezavisna drzava BiH ostvaruje se u procesu formiran-
ja civilnog drutva. To su dvije strane istog dijalektickog procesa. Egzistencijal-
na perspektiva BiH je u evropskoj integraciji, u statusu ¢lana EU. Ali, u Evrop-
sku uniju ne primaju se protektorati, ve¢ samostalne nezavisne drzave. Cini se da
0 tome ne razmisljaju na pravi nacin b-h politicki faktori, kao ni odgovorni organi
Medunarodne zajednice.

Protekla decenija potvrduje da je lakSe bilo biti primljen u UN, nego Povelju
UN uéiniti Zivotnom realno$¢u BiH. Dok je od UN zavisio prijem BiH u njeno
¢lanstvo, prijem BiH u EU najviie zavisi od same BiH. Koliko nam decenija jo$ tre-
ba za ostvarenje POVELIJE UN i za prijem u EU? MiSljenja sam i uvjerenja da su te
dvije pretpostavke neodvojive jedna od druge.

Summary

BOSNIA & HERCEGOVINA, MEMBER OF THE UN IN THE
LIGHT OF THE INTERNATIONAL COMMUNITY CHARTER
AND DECISIONS, 1922-2002

The paper represents a synthetic review of the historical position of
Bosnia&Hercegovina. The author’s standpoint is, the Ottoman conquest of Bosnia
(1463) that the statesmentship of the country was completely destroyed. As late as
the ZAVNOBIH (Anti-Fascit Liberation Council of B&H) in November 1943, B&H
after 480 years was given the status of the state-political subject, limited by the fed-
eral structure of the Yugoslav state.

The Berlin wall destruction and the Soviet Union stopped to exist, were also fol-
lowed by the disappearance of the SFRY (Socialist Federative Republic of Yugosia-
via). In B&H the national parties came to power, retained the state-political institu-
tions of SRB&H (Socialist Republic). After the referendum B&H became an inden-
pendent state, the Great Serbian agression followed, the main power was that of the
JNA (Yugoslav army). The indenpendent state of B&H was recognized by some of
the European states, while on 22 May 1992 the state of B&H became a member of
the UN.

The author discusses critically the International Community behaviour towards
the indenpendence of B&H, which prefered MiloSevi¢’s SRJ (Federative Republic
of Yugoslavia) demands and standpoints and that of Tudjman’s Republic of Croatia.

Due to the Washington Agreement the war between the B&H Army and HVO
(Croatian Liberation Council) was stopped and the Bosniak-Croatian Federation
came to existence, B&H was divided on the ethnic principle. The Dayton Peace
Agreement, November 1995 and the NATO forces intervention, the war in B&H
came to an end.

The rule of the ethnonational factor in the state and entities represents a brake
for the state-political reintegration in B&H. From Dayton to the present time the
state-political crises in B&H is still known. Though, from the top of the Internation-
al Community certain positive signs have been noticed recently to the reintegration
and democracy of the B&H society. In the political life of B&H the tendencies of the
reformist democratic forces are getting stronger.

In author’s view the future of B&H is in the EC, civil demoeracy which is the
negation of the three fold natiocracy in the state.

